
Ed. 53. Frumvarp til laga [49. mál]
um breyting á lögum um skipan opinberra framkvæmda, nr. 63 1970.

Flm.: Helgi F. Seljan, Halldór Ásgrímsson, Oddur Ólafsson.

1. gr.
Við 3. gr. laganna bætist svo hljóðandi málsgrein:
Í áætlun um stofnkostnað mannvirkja, sem kostuð eru af ríkissjóði að nokkru

eða öllu leyti, er heimilt að setja kostnað vegna listskreytingar og má verja í því
skyni fjárhæð, er nemi allt að 1% af áætluðum stofnkostnaði mannvirkja.

Lög þessi öðlast þegar gildi.
2. gr.

Greinargerð.
Í lögum um skólakostnað frá 1967 var sett inn ákvæði svipað því, er hér að

ofan greinir, þ. e. að sveitarstjórn geti ákveðið listskreytingu skólamannvirkja með
samþykki menntamálaráðuneytisins. Má verja allt að 2% af áætluðum stofnkostn-
aði skólamannvirkis til listskreytingar.
Í heildarlöggjöf um opinberar framkvæmdir og skipan þeirra er ekkert ákvæði,

er heimili þetta og ekki heldur í lögum um heilbrigðisþjónustu, en frv. er flutt
sérstaklega til þess að listskreyting skuli heimil í sjúkrahúsum.
Í þeim lögum, sem þar að lúta sérstaklega, er erfitt að finna grein þar sem

slík heimild ætti heima og því þótti flm. rétt að koma heimildinni inn í lög um
skipan opinberra framkvæmda, enda gætu þá hugsanlega fleiri byggingar notið
hér góðs af. Hvergi mun þó brýnna en í sjúkrastofnunum að gæða þær lífi og lit
með listskreytingum, sem drægju um leið úr þeim sterku einkennum þessara stofn-
ana sem minna á veikindi og allt sem þeim fylgir.

Ástæða þessa frumvarpsflutnings eru tilraunir forráðamanna við sjúkrahúsið
í Neskaupstað til að mega verja einhverju fé til listskreytingar þar, en viðkomandi
ráðuneyti hefur talið skorta lagaheimild til slíks.

Flm.. þykir einsýnt að ekki síður sé þörf slíkra listskreytinga í sjúkrahúsum en
skólamannvirkjum, og um leið vilja þeir gera listskreytingu mögulega í þeim opin-
beru byggingum öðrum sem talið væri æskilegt að fengju á sig fegurra og list-
rænna svipmót.


